
Irakaslearen fitxa

Helburu orokorra:

Kontsumo arduratsuari buruzko oinarrizko ezagutzak eskaintzea ikasleei.

Helburu espezifikoak

e Kontsumoarekin lotutako eguneroko jokabideak identifikatzea

e Gehiegizko beharrei buruzko gaiak aztertzen hastea

e Flikadura-jokabidearekin lotutako ereduak ezagutzea

e Birziklatzeko, berrerabiltzeko eta murrizteko prozesuak ezagutzen hastea
e Hondakinen eta gure eguneroko bizitzaren arteko loturaz jabetzea

e (Gure bizitzan egiten dugun uraren erabilera identifikatzea

e Flikagai batzuen jatorria identifikatzea

Edukiak

Unitate didaktiko honetako eduki gehienak gaztelaniako ikasgaian, ingeleseko ikasgaian edo ikastetxeko hizkunt-
za-ereduan gara daitezke, proposatutako fitxa gehienek ez baitute testurik.

Kontzeptuak:

e Kontsumoa

e Kontsumo arduratsua
e Birziklatzea

e Berrerabiltzea

e Murriztea

e Uraren zikloa

Prozedurak

e Fztabaidarako saioak

e Margotzeko edo ebakitzeko jarduerak, horma-irudiak, sormena
e Jakin-mina piztea

* Jolasak

Jarrerak

® Esku-trebetasuna

e Trebetasun psikomotorra
e Komunikazioa

e Estetika atsegin izatea

Oinarrizko gaitasunak barneratzeko ekarpena

e Hizkuntza-komunikaziorako gaitasuna.

e Mundu fisikoaren ezagutzarako eta harekiko elkarrekintzarako gaitasuna.
e |nformazioa tratatzeko eta teknologia digitala erabiltzeko gaitasuna.

e (izarterako eta herritartasunerako gaitasuna.

e Kultura- eta arte-gaitasuna.

e |kasten ikasteko gaitasuna.

e Norberaren autonomiarako eta ekimenerako gaitasuna.

Denboralizazioa

Edukiak jarduera laburretan banatuta daude, egunen zehar egin ahal izateko. Ziurrenik ez dira jarduera guztiak
egingo. Denboraren eta taldearen arabera hautatuko ditugu.

0. Kontsumitu aurretik

Gaiaren sarrera egiteko, honako bideo hau ikusiko dugu: https://www.youtube.com/watch?v=rnmtVbmWTKc

Kontsumo arduratsuak esan nahi du produktuak eta zerbitzuak ez ditugula soilik horien kalitatearenga-
tik eta prezioarengatik erosi behar: ingurumenean eta gizartean duten eragina ere hartu behar dugu kontuan, bai
eta produktu eta zerbitzu horiek ekoizten dituzten enpresen jarrera ere. Horrez gain, kontsumo arduratsua egiteak
gutxiago kontsumitzea ere esan nahi du, beharrezko duguna baino ez kontsumitzea, eta publizitateak beharrezko
ez ditugun premien sorreran nola eragiten duen kontuan hartzea.

Behar dut?

Publizitateak gure eguneroko bizitzan duen eragina erabakigarria da gure kontsumoaren jarraibideak ezartzeko.
Eragin horri aurre egin behar diogu eta, erosi aurretik, produktu horrek benetako behar bati erantzuten dion edo
publizitatearen ondorioz sortutako edo azaleko behar bat den galdetu behar diogu gure buruari.

Zergatik da garrantzitsua tokiko eta garaiko produktuak kontsumitzea?

Garaiko produktuak kontsumitzen baditugu, naturaren zikloak errespetatzen ari gara, garraiatzeko energia aurrez-
ten ari gara, bai eta produktuak kontserbatzeko behar de energia ere. Gainera, kalitatea ere handiagoa izango da,
produktu horiek ez baitituzte behar hainbeste gehigarri kimiko iraunarazteko, zapore hobea dute eta merkeagoak
dira, garaian garaikoak direlako.

Nondik dator kontsumitzen duguna?

Kontsumo arduratsua egiteko, erosten ditugun produktuak nondik datozen jakin behar dugu, eta gure eskuetara
iritsi arte zer prozesu jarraitu duen ezagutu behar dugu, iraunkorra den ala ez jakiteko. Nola? Begiratu etiketari edo
galdetu gurasoei nondik datozen produktuak; horrez gain, enpresa ekoizleei buruzko informazioa eska dezakezu
eta gizartearekin arduraz jokatzen dutenei, herrialdeko lan-eskubideak errespetatzen dituztenei, ingurumena erres-
petatzen dutenei, etab, erosi...

0.1 jarduera. Etiketak.

Azter dezagun gure gauzen jatorria: “made in...” Jantziak, jostailuak, estutxeak, motxilak, etab. Mapa batean, gure
gauzak nondik datozen adieraziko dugu. Galdera hau egingo diogu gure buruari: nola iritsi da gugana?

Zer garraiobide erabili ditu? Hainbat aukera marraz ditzakegu: bizikleta, kamioia, hegazkina edo itsasontzia. Ondo-
ren, urrutitik iritsitako produktu horiek gure inguruan aurki ditzakegun aztertuko dugu.

(Munduko mapa txertatu dugu, arbela digitala duzuenok erabiltzeko).

0.2 jarduera. Nondik datox?

Garrantzitsua da kontsumitzen ditugun produktuen lehengaiak ezagutzea. Horrela, guregana nola iristen diren, zer
kostu duten, nola ekoizten diren, zer jatorri duten, etab. uler dezakegu. ..

Fitxa hauetan, eguneroko bizitzako produktu batzuk ezagutu ditzakegu:

nondik datoz elikagaiak?

Jatorria...

Janaria
ez da bota behar




HAUR HEZKUNTZA

JANARIA EZ DA BOTA BEHAR

nondik datoz elikagaiak?

Jatorria...

Janaria
ez da bota behar




HAUR HEZKUNTZA

JANARIA EZ DA BOTA BEHAR

nondik datoz elikagaiak?

Jatorria...

Janaria
ez da bota behar




HAUR HEZKUNTZA

JANARIA EZ DA BOTA BEHAR

nondik datoz elikagaiak?

Jatorria...

Janaria
ez da bota behar




HAUR HEZKUNTZA

JANARIA EZ DA BOTA BEHAR

Janaria
ez da bota behar

1. Urrezko hiru arauak

(Haur Hezkuntzako ikasleentzako bertsio laburra)

(Euskara edo ingelesa)

Urrezko hiru arauak edo ekologiaren hiru arauak kontsumo-ohiturei buruzko proposamenak dira, Greenpeace talde
ekologistak zabaldutakoak (the Three Rs: reduce, reuse, recycle); ohitura onak zabaltzeko helburua dute, horien
artean kontsumo arduratsua. Arauek hondakinak tratatzeko estrategiari egiten diote erreferentzia, ingurumena
gehiago errespetatzeko, eta, nagusiki, sortutako hondakinen bolumena murrizteari ematen diote lehentasuna.

Murriztu

Arazoa murrizten badugu, ingurumenean izango duen eragina gutxituko dugu. Kontzientziazio-arazoak arau ho-
netan oinarritu behar dira lehendabizi. Bi mailatan murriztu daiteke: ondasunen kontsumoa murriztu daiteke, edo
energia murriztu daiteke. Izan ere, gaur egun, energia ekoizterakoan hondakin ugari sortzen dira (hondakin nuklea-
rrak, karbono-dioxidoa...). Helburuak honako hauek lirateke:

e Frabilera bakarreko materialak murriztea edo deuseztatzea (adibidez, bilgarriak).
e Tresnak berorien beharren arabera egokitzea (adibidez, arropa-garbigailua eta ontzi-garbigailua ondo betetzea).

Energia-galerak edo baliabide-galerak murriztea: ur-galerak, etxeko tresna elektrikoak ondo itzaltzea (stand by edo
egonean utzi gabe), hoditeria egoera onean izatea, transformadoreak itzaltzea, etab.

Adibidea: gas kutsatzaileen, kaltegarrien edo toxikoen isurpena murrizten badugu inguruko animaliak edo landa-
reak pozoitzea saihestuko dugu, isurpena maila kaltegarrietatik behera mantentzen bada. Europako herrialdeak
isurpenak murrizteko politika garrantzitsua egiten ari dira, honako lelo honekin: “Zaborra elikagaia da (lurrarent-
zat)”. Elementu kutsatzailerik gabeko produktuak ekoizten dituzte (% 100 biodegradagarriak), produktu horien ba-
lio-bizitza amaitzen denean ingurumenean eraginik izan ez dezaten, edo eragin hori ahalik eta txikiena izan dadin.

Berrerabili

Hau da urrezko bigarren arau garrantzitsuena, zeharka bada ere, ingurumenaren aurkako eragina murrizten due-
lako baita ere. Objektu bat berrerabiltzea da helburua, bigarren balio-bizitza bat emateko. Material edo ondasun
guztiek balio-bizitza bat baino gehiago izan dezakete, berrerabiltzeko konponduz nahiz irudimenaren laguntzaz
beste erabilera bat emanez.

Adibideak: inprimatutako orrien beste aldea erabiltzea, botilak berrerabiltzea.

Erabili eta botatzeko botilak adreilu ekologiko bihur daitezke, barnealdea jada erabiltzen ez diren plastikozko poltse-
kin betez gero. PVCzko, metalezko edo plastikozko kaxatxoak edo ontziak margotu egin daitezke, edo moztu eta
beste gauza batzuk gordetzeko erabil ditzakegu. Erabilitako paperarekin orea egiten da, gero idazteko orri berriak
ekoizteko.

Birziklatu

Hau da urrezko araurik ezagunenetakoa, gaur egungo kontsumo-sistemak material birziklagarriekin egindako on-
tziak erabiltzeko bidea hartu baitu (plastikoak eta brikak, nagusiki), baina ontzi horiek ez dira biodegradagarriak.
Horrela, langile eta energia gehiago behar dira prozesu horietan.

Adibidea: beira eta plastiko gehienak birziklatu egin daitezke, urtu arte berotuz eta forma berria emanez. Hasierako
prozesua berrabiaraztea litzateke nolabait, baina eraginkortasuna ez da ehuneko ehunekoa, oro har. Beiraren ka-
suan, zehazki, erabat birziklagarria da. botila batetik beste botila bat atera daiteke.

Murriztea 0so garrantzitsua da ingurumena zaintzeko, ingurune atsegin eta osasungarria izateko.

Hiru arau horiek lantzeko, honako jarduera hauek proposatzen dizkizuegu:

1.1 jarduera

“URREZKO 3 ARAUEN” kontzeptua azaldu ondoren eta eskolan horri buruz hitz egin eta gero, orria margotuko dugu.
Debaterako, galdera hauek erabil ditzakegu:

e Nola murritz dezakegu energia-kontsumoa?

e /er birziklatzen dugu?

e Beste batzuek emandako arropak janzten ditugu? Berrerabiltzeko modu bat da hori?

e Zertarako balio dezakete eskolan ditugun hainbat objektuk, berrerabili nahi izanez gero?

e Argia pizten dugunean, zer bonbilla mota erabiltzen dituzte gure gurasoek?

L BIRZIKLATU/RECYCLE
ot

1.1. “URREZKO 3 ARAUAK”

BIRZIKLATU

BERRERABILI

MURRIZTU

1.1. THE “3 R”

RECYCLE REUSE REDUCE

2. Hondakinak

Saioa talde handian has dezakegu, hondakinei buruz eta birziklatzeari buruz hitz eginez. Honako galdera hauekin
has gaitezke:

e Zer dira hondakinak? Zergatik da zaborra horren garrantzitsua? Zenbat zabor dago etxean? Zenbat zaborrontzi
daude?

e Fdukiontziak zer diren badakizu? Zer koloretakoak dira? Zer botatzen dugu edukiontzi bakoitzean? lkastetxean
birziklatzen dugu? Zer birziklatzen dugu?...

2.1 jarduera

Paperak, jogurt ontziak, bazkariko zukuak eta eskolako paperak bereiz ditzakegu eta hurbilen dugun edukiontzira
eraman ditzakegu, horietako bakoitzean dagokiona botatzeko.

Tapoiak edo eskolan erabilitako materiala jaso ditzakegu eta horiek biltzen dituzten elkarteei eman, elkarte horiei
laguntzeko.

2.1 jarduerako irudia margotuko dugu.

2.2 jarduera. Hondakin bakoitza dagokion edukiontzira

Arbela digitalerako. Lotu hondakin bakoitza dagokion edukiontziarekin.

2.3 jarduera. Hondakinak

Arbela digitalean edo paperean, elementu bakoitza sortzen duen hondakinarekin lotuko dugu.

Lotu marra batekin... hondakin bat nola sor dezakegun jabetuko gara. Lotu marra batekin... hondakin bat nola sor dezakegun jabetuko gara.

Lotu marra batekin... hondakin bat nola sor dezakegun jabetuko gara. Lotu marra batekin... hondakin bat nola sor dezakegun jabetuko gara.

Lotu marra batekin... hondakin bat nola sor dezakegun jabetuko gara.

2.4 jarduera. Horma-irudi orijinala

Ikasleei eskatuko diegu hainbat egunez bazkariko eta askariko bilgarriak nahiz litxarrerien bilgarriak, tapoiak, ta-
pak, etab. jasotzeko, hala, guztion artean, kanpainaren goiburuarekin horma-irudi bat egiteko.

3. Ura

3.1 jarduera. Zertarako balio du urak?

Uraren erabilerari buruz galdetuko diegu ikasleei. Zertarako balio duen galdetuko diegu, eta zeinen garrantzitsua
den ikusaraziko. Gure higienerako, janaria prestatzeko, ureztatzeko, animalientzat, etxea garbitzeko, komunerako,
etab, behar dugu ura, eta baita autoetarako, makinetarako, etab. 3.1 jarduerako marrazkietako bat margotuko
dugu. Denek berdina margo dezakete edo, nahiago badute, desberdina.

MARTXOAK 22 URAREN MUNDU EGUNA

© Uraren erabilpena arduratsua denean Aukeratu ilara bakoitzeko egoera

PR : bat, eta azaldu zergatik den
@ Ur geh'eg' erabiltzen denean egokia edo ez uraren erabilera

Edateko ura

Ura zaintzen ez badugu,
agortu egin daiteke:
horregatik, txikitatik

ondo zaindu behar dugu

ibiltzea gustatzen
zaidan arren, hobe de

iturria,ez dut ur asko behar, soilik pixka bat

“'Hormk garbitzerakoan berehala txiko dut \

Ura balio handiko ondasuna da, eta |
zaindu egin nahi dut, eskolan eta H
gurasoek horixe erakusten digute eta //

EDATEKO, GARBITZEKO, UREZTATZEKO,
GOZATZEKO ETA ZAINTZEKO

URA ZAINTZEN DUGU

Platerak garbitzen ditugunean, oso |
garrantzitsua da txorrota itxita edukitzea __ .+

UREZTATU
ZURE LANDAREAK...

..ARRAINONTZIKO
URAREKIN

..GAUEAN EDO
GOIZEAN GOIZ

..EDO BARAZKIAK
GARBITZEKO ERABILI
DUZUN URAREKIN

3.2 jarduera. Uraren erabilera arduratsua

Uraren erabilera arduratsua azpimarratuko dugu, eta ur-kontsumoa murrizteko aholkuak emango ditugu.

Dekalogoa: http://www.bizkaia?1.net/interior.asp?idpagina=65

A

3.3 jarduera. Uraren zikloa

e Uraren zikloa azalduko dugu. Ingelesez edo euskeraz.

3.4 jarduera. Ur garbia/Ur zikina

Esperimentua: ura zikinduko dugu. Jarduera honetan, haurrek kubo bateko ura zikindu behar dute, hostoak, lurra,
harriak, paperak, plastikoak, garbigarriak, etab. botaz. Ur hori garbitzen saiatzeko materiala emango diegu gero:
iragazki bat, oihalak, etab.; ur zikina berriro naturara ez botatzearen garrantziaz hitz egin dezakegu. ..

Kondentsazioa

precipitation
land

>

condensation

The Water Cycle

4. Elikagaiak

Saioaren hasieran, haurrek gustukoen dituzten elikagaiez hitz egingo dugu, eta osasungarriak diren ala ez azter-
tuko dugu.

4.1. jarduera. Urtaro bakoitzeko elikagaiak identifikatzen

Tokiko produktuak erosten baditugu, naturaren zikloak errespetatzen ditugu, garraioan aurrezten dugu, eta, garaian
garaikoak badira, ez dute kontserbatzailerik.

Gai hau lantzeko irudi batzuk ditugu, eta inprimatu edo proiektatu egin daitezke. Horma-irudi bat egin dezakegu
urtaro bakoitzeko fruituekin; hemen emandako irudietatik moztu daitezke, edo supermerkatuetako katalogoetatik
har daitezke.

Merkatura edo fruta-dendara joan gaitezke, edo fruta-dendako dendariari edo jangelako enpresari gure ikastetxera
etortzeko gonbita egin diezaiekegu, garaian garaiko produktuei buruz hitz egin dezaten eta haurrek beren zalantzak
galde diezazkieten.

4.2 jarduera. Elikagaien gurpila

Elikagaien gurpil bat dugu, hilabete bakoitzeko produktuak agertzen dituena, eta produktu horien irudiak ditugu
alboan. Haurrek produktu horiek gurpilean aurkitu behar dituzte. Bakarrik edo binaka jolas daitezke, irudiak bana-
tuz, lehenago nork aurkitzen dituen ikusteko

5. Jostailuak

5.1 jarduera. Nire jostailurik gogokoena

Zein dira gure jostailurik gogokoenak? Zenbat dituzu? Zenbat behar dituzu?
Pilekin, pilarik gabe

Didaktikoak, ez-didaktikoak

Jende gehiagorekin jolasteko edo bakarrik jolasteko

Jolas tradizionalak, zuk egin ditzakezun jolasak. ..

5.2 jarduera. Material birziklatuekin egindako jostailuak

Familian garatzeko proposamena da hau. lkasleek jolas bat egin behar dute material birziklatuekin (Interneten
ideia asko aurki daitezke, ezer bururatzen ez bazaie). Etxean egingo dituzte, etxekoen laguntzarekin. Helburua ez
da polita gelditzea, baizik eta beste gauza batzuekin jolas egin dezaketela jabetzea (wii-az, telefonoaz edo tabletez
gain); gainera, gurasoek eta seme-alabek elkarrekin jolas egiteko aukera izango dute.

Haur guztiek beren jolasa ekarri dutenean, arratsalde bat igaroko dugu jolas horiekin jolasean, ikasgelan edo
jolastokian.

